
«Գյուղատնտեսական հումքի մթերումների (գնումների) նպատակով ագրովերամշակման ոլորտին տրամադրվող վարկերի տոկոսադրույքների սուբսիդավորման ծրագրին և ծրագրի շրջանակներում կատարված աշխատանքների վերաբերյալ տրամադրվող հաշվետվության ձևին հավանություն տալու մասին» ՀՀ կառավարության արձանագրային որոշման նախագծի վերաբերյալ ստացված դիտողությունների և առաջարկությունների
	Առաջարկության հեղինակը,
գրության ամսաթիվը,

գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	2

	4

	1. ՀՀ արդարադատության  նախարար,

07.08.2017թ.

N 02/14/14315-17
	     1. Նախագծի 1-ին կետով հավանության արժանացող ծրագրի 1-ին կետում անհրաժեշտ է հստակեցնել, թե ում կողմից մշակված ծրագրի մասին է խոսքը:
     2. Նախագծով հաստատվող հավելված 1-ի     23-րդ կետի 3-րդ ենթակետով որպես ՖԿ-ի կողմից վարկերի տրամադրման նախապայման` թվարկ-վում են գյուղացիական տնտեսությունների հետ կնքված պայմանագրերի օրինակելի ձևի մեջ ներառվող դրույթները: Մինչդեռ, գտնում ենք, որ տվյալ դեպքում խոսքը պետք է վերաբերի ոչ թե պայմանագրի օրինակելի ձևի մեջ ներառվող դրույթներին (որոնք արդեն իսկ նախատեսված են Նախագծի հավելված 2-ում), այլ վարկ ստանալու համար ՖԿ-ին դիմող վարկառուի և համապա-տասխան գյուղացիական տնտեսության միջև կնքված բերքի գնման պայմանագրում ներառվող դրույթներին:
	1. Ընդունվել է:
2. Ընդունվել է:


	1. Նախագծի 1-ին կետով հավանություն տրվող N 1 Հավելվածի 1-ին կետում կատարվել է համապատաս-խան լրացում:

2. Նախագծի 1-ին կետով հավանություն տրվող N 1 Հավելվածի 23-րդ կետի 3-րդ ենթակետը շարադրվել է նոր խմբագրությամբ:



	2. ՀՀ ֆինանսների նախարար,

07.08.2017թ.

N 01/29/14352-17
	     Հաշվի առնելով, որ ՀՀ գյուղատնտեսության նախարարության կողմից մշակված` «Գյուղատնտեսական հումքի մթերումների (գնումների) նպատակով ագրովերամշակման ոլորտին տրամադրվող վարկերի տոկոսադրույք-ների մասնակի սուբսիդավորման պիլոտային ծրագիրը» (այսուհետ` Պիլոտային ծրագիր) դեռևս գործարկված չէ և դրա արդյունքները ամփոփված չեն, Նախագծի շրջանառումը ներկայումս համարում ենք վաղաժամ: 

      Միաժամանակ, Նախագծի դրույթների վերաբերյալ հայտնում ենք հետևյալը. 

1. Նախագծի N 1 հավելվածով հավանության տրվող` Գյուղատնտեսական հումքի մթերումների (գնումների) նպատակով ագրովերամշակման ոլորտին տրամադրվող վարկերի տոկոսադրույքների սուբսիդավորման ծրագրի (այսուհետ` Ծրագիր) 24-րդ կետի 5-րդ ենթակետում առաջարկում ենք սահմանել նաև վարկերի մայր գումարի մարման արտոնյալ ժամկետի առավելագույն շեմ (օրինակ` 3 ամիս), որպեսզի պետությունը չշարունակի սուբսիդավորել չմարվող վարկերը:
2. Ծրագրի 24-րդ կետի 2-րդ ենթակետի համաձայն` յուրաքանչյուր վարկառուին տրամադրվող վարկերի մայր գումարի մնացորդը չի կարող գերազանցել 1000.0 մլն. ՀՀ դրամը: Հաշվի առնելով, որ Պիլոտային ծրագրով նշված սահմանաչափը սահմանված է 150 մլն. ՀՀ դրամ, հիմնավորման կարիք ունի 1 մլրդ. ՀՀ դրամ սահմանաչափ սահմանելու նպատակահարմարու-թյունը` 18.0 մլրդ ՀՀ դրամ ընդհանուր ծավալով Ծրագրի դեպքում:
3. Ծրագրում նշվում են վարկի տոկոսադրույքի սուբսիդավորման դադարեցման հիմքերը (Ծրագրի 37-րդ կետ), սակայն չի կարգավորվում մինչև սուբսիդավորման դադա-րեցման հիմքի ի հայտ գալը տրամադրված սուբսիդավորման գումարի վերադարձման խնդիրը: Այս կապակցությամբ առաջարկում ենք պարզաբանել, թե որ դեպքերում է սուբսիդա-վորման գումարը ենթակա վերադարձման և ում միջոցների հաշվին, ինչպես նաև սահմանել գումարի վերադարձման հստակ ժամկետներ: 
4. Առաջարկում  ենք Ծրագրի 43-րդ կետում «N 6 հավելվածով» բառերը  փոխարինել «N 3 հավելվածով»  բառերով` հաշվի առնելով, որ «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի Գյուղական ֆինանսավորման կառույցի կողմից Գյուղատնտե-սական հումքի մթերումների (գնումների) նպատակով ագրովերամշակման ոլորտին տրամադրվող վարկերի տոկոսադրույքների սուբսիդավորման ծրագրի շրջանակներում կա-տարված աշխատանքների վերաբերյալ տրամա-դրվող հաշվետվության ձևը (այսուհետ` Հաշվե-տվություն) ներկայացված է N 3 հավելվածով: 
5. Ճշգրտման կարիք ունի Ծրագրի կետերի համարակալումը (Ծրագրի 44-րդ կետին հաջորդող կետերը):
6. Ծրագրից անհրաժեշտ է հանել 51-րդ կետը, իսկ 50-րդ կետում նախատեսել նաև, որ Ծրագրի իրականացման համար 2018 թվականի վարկերի տոկոսադրույքների սուբսիդավորման համար պետական բյուջեից ֆինանսավորումը կիրականացվի ՀՀ 2018 թվականի պետական բյուջեով Ծրագրի գծով նախատեսված գումարի հաշվին:
7. Հաշվետվության վերնագրից անհրա-ժեշտ է հանել «պիլոտային» բառը:  

Միաժամանակ, քանի որ Ծրագիրը կրելու է շարունակական բնույթ, գտնում ենք, որ առևտրային տոկոսների չափից ավելի սուբսիդավորումը կարող է իրական հատվածից ներդրումների արտամղման ռիսկ առաջացնել: Ընդ որում կստացվի մի իրավաճակ, երբ պետությունը ավելի թանկ է ներգրավում պարտք, քան պետության կողմից աջակցվող կազմա-կերպություն, ինչը անընդունելի է: Ուստի սուբսիդավորման արդյունքում տրամադրված վարկի տոկոսադրույքը չի կարող ցածր լինել տվյալ ժամանահահատվածում պետական կարճաժամ-կետ պարտատոմսի եկամտաբերության մակար-դակից: Եթե պիլոտային փուլում կարող էր կիրառվել այլ մոտեցում, ապա հիմնական փուլում այդ մոտեցումը խիստ խնդրահարույց է, առավել ևս պիլոտային փուլի դեռևս չսկսված և չավարտված լինելու պարագայում: 

Ընդ որում ցանկացած սուբսիդավորման ծրագիր ցանկալի է, որ ունենա նաև “ելքի ռազմավարություն” (կամ այդպիսի մոտեցումներ լինեն գերատեսչության մակարդակով), այն է՝ նախնական փուլում պետությունը կարող է օգնել նոր ներդրումային նախաձեռնություններին, որոնք ունեն զարգացման և արտադրողականության թռիչքաձև աճի հնարավորություն: Հետագայում ինչ-որ մի պահից պետությունը պետք է աստիճանաբար հետ քաշվի, այլապես տնտեսվարողները չեն կարող առանց պետության օգնության մրցել այն շուկաներում, որտեղ մրցում են այլ ֆիրմաներ՝ առանց պետության օժանդա-կության:
	     ՀՀ կառավարության 2017 թվականի օգոստոսի 3-ի նիստի N 33 արձանագրու-թյան 31-րդ կետով հավանություն է տրվել Գյուղատնտեսական հումքի մթերումների (գնումների) նպատակով  ագրովերա-մշակման ոլորտին տրամադրվող վարկերի տոկոսադրույքների մասնակի սուբսիդավորման պիլոտային ծրագրին, բերքի գնման պայմանագրի օրինակելի ձևին և պիլոտային ծրագրի շրջանակ-ներում կատարված աշխատանքների վերաբերյալ տրամադրվող հաշվետվու-թյան ձևին: ՀՀ կառավարության 2017 թվականի հուլիսի 6-ի «Հայաստանի   Հանրապետության 2018-2020  թվական-ների  պետական  միջնաժամկետ  ծախսերի  ծրագիրը   հաստատելու  մասին» N 818-Ն որոշմամբ հաստատվել է նաև Գյուղատնտեսական հումքի մթերումների (գնումների) նպատակով ագրովերամշակման ոլորտին տրամա-դրվող վարկերի տոկոսադրույք-ների սուբսիդավորման ծրագիրը և ներառվել է ՀՀ գյուղատնտեսության նախարարու-թյան 2018-2020թթ. միջնա-ժամկետ ծախսային ծրագրի (ՄԺԾԾ) նախագծում:
1. Ընդունվել է:
2. Հաշվի առնելով Գյուղատնտեսա-կան հումքի մթերումների (գնումների) նպատակով  ագրովերամշակման ոլոր-տին տրամադրվող վարկերի տոկոսա-դրույքների մասնակի սուբսիդավորման պիլոտային ծրագրի սահմանափակ ծավալները՝ յուրաքանչյուր վարկառուին տրամադրվող վարկի մայր գումարի առավելագույն չափը սահմանվել է 150.0 մլն. դրամ, որպեսզի ծրագրից կարողա-նան օգտվեն հնարավորինս շատ շահա-ռուներ, իսկ Գյուղատնտեսական հումքի մթերումների (գնումների) նպատակով ագրովերամշակման ոլորտին տրամադրվող վարկերի տոկոսադրույք-ների սուբսիդավորման ծրագրով յուրա-քանչյուր վարկառուին տրամադրվող վարկերի մայր գումարի առավելագույն չափը սահմանվել է 1000.0 մլն. դրամ, որպեսզի ծրագրից կարողանանա օգտվել նաև մեծածավալ մթերումներ իրակա-նացնող ընկերությունները: Հարկ է նշել, որ 1000.0 դրամ վարկային միջոցով հնարավոր կլինի մթերել շուրջ 7.0 հազար տոննա խաղող, այն դեպքում երբ կան ավելի քան 30.0 հազար տոննա խաղող մթերող ընկերություններ:
3. Ընդունվել է:
4. Ընդունվել է:

5. Ընդունվել է:
6. Ընդունվել է:
7. 
Ընդունվել է:
Ընդունելի է: Հաշվի առնելով, որ ծրագրով առաջարկվել է սուբսիդավորել հանրապետության տարածքում գործող գյուղատնտեսական մթերքներ վերամշա-կող արդյունաբերության ոլորտում զբաղված իրավաբանական անձանց և անհատ ձեռնարկատերերին տրամա-դրվող նպատակային  վարկերի տոկոսա-դրույքները, որի իրականացման արդյունքում մեղմվելու են ագրովերա-մշակման ոլորտում առկա մի շարք խնդիրներ՝ որոնց լուծման համար տնտեսավարողներից պահանջվում են որոշակիորեն ռիսկային մեծ ներդրումներ, հետևաբար խթանիչ պայմաններ ստեղ-ծելու անհրաժեշտությունից ելնելով հնա-րավոր է համարվել նպատակային վար-կերի համար պետական կարճաժամկետ պարտատոմսերի եկամտաբերության մակարդակից որոշակի ցածր տոկոսադրույքների կիրառում:

     Միաժամանակ ընդունելի է, որ պետության կողմից սուբսիդավորված մեխանիզմների կիրառմամբ օգնության ցուցաբերումը նոր ներդրումային նախաձեռնություններին ինչ-որ մի պահից պետք դադարեցվի՝ տնտեսավարողներին հնարավորություն տալով մրցակցել շուկայում առանց պետության աջակցության: 
	1.
Նախագծի 1-ին կե-տով հավանություն տրվող   N 1 Հավելվածի 24-րդ կետի 5-րդ ենթակետը շարադրվել է նոր խմբագրությամբ:
3. Նախագծի 1-ին կետով հավանություն տրվող   N 1 Հավելվածում լրացվել է նոր 39-րդ կետով:

4. Նախագծի 1-ին կետով հավանություն տրվող   N 1 Հավելվածի նոր համարակալմամբ 44-րդ կետում կատարվել է համապատասխան փոփոխություն:
5. Նախագծի 1-ին կետով հավանություն տրվող   N 1 Հավելվածի համարակալումն ճշգրտվել է:
6. Նախագծի 1-ին կետով հավանություն տրվող   N 1 Հավելվածի 51-րդ կետը հանվել է, իսկ 50-րդ կետը (լրամշակված տարբերակի 48-րդ կետ) շարադրվել է նոր խմբագրությամբ:
7. Նախագծի 3-րդ կետով հավանություն տրվող   N 3 Հավելվածի վերնագրից հանվել է «պիլոտային»  բառը:


	 3. ՀՀ տարածքային կառավարման և զար-գացման նախարար, 08.08.2017թ.              N 01/15․1/5042-17
	Նախագծի վերաբերյալ դիտողություններ և առաջարկություններ չկան:
	
	

	4. ՀՀ տնտեսական զարգացման և ներ​դրումների նախարարի տեղակալ,

30.05.2017թ. 

N 05/16.4/5222-17
	Առարկություններ և առաջարկություններ չկան:
	
	

	5. ՀՀ կենտրոնական բանկի նախագահ,

13.06.2017թ. 

N 16.3-07/000528-17

	Նախագիծը շրջանառվել է ՀՀ առևտրային բանկերի և վարկային կազմակերպությունների միջև:

Նշենք, որ Ծրագրին մասնակցության պատրաստակամություն են հայտնել 6 բանկ և 2 վարկային կազմակերպություն, մասնավորապես, «ԱԿԲԱ բանկ» ՓԲԸ, «Յունիբանկ» ԲԲԸ, «Հայէկոնոմբանկ» ԲԲԸ, «Հայբիզնեսբանկ» ՓԲԸ, «Արմսվիսբանկ» ՓԲԸ, «Կոնվերս Բանկ» ՓԲԸ, «ՓՄՁ ներդրումներ» ՈՒՎԿ ՓԲԸ, «Անիվ» ՈՒՎԿ ՍՊԸ:

1. Արդյո՞ք տոկոսները վճարվելու են անմիջապես ՀՀ գյուղատնտեսության նախարարության կողմից, թե՞ վարկառուն մարելու է իր միջոցների հաշվին, հետո սուբսիդավորվող գումարը ստանալու ՀՀ գյուղատնտեսության նախարարությունից:

2. Ծրագրում նշված է, որ մայր գումարի համար սահմանվում է 6 ամիս արտոնյալ ժամանակահատված, սակայն գրաֆիկում ներկայացվել է մայր գումարի մարում 1-ին ամսից սկսած:

3. Առաջարկվում է Որոշման նախագծի 24-րդ կետի 4-րդ ենթակետը շարադրել հետևյալ կերպ՝ «տրամադրվում են առավելագույնը տարեկան 12 տոկոս անվանական տոկոսադրույքով, ընդ որում, վարկի հետ կապված ՖԿ-ի ծառայությունների համար այլ վճարներ չեն գանձվում (կանխիկացման վճար, սպասարկման վճար, միջնորդավճարներ և այլն)»:

4. Հարց է բարձրացվել նաև գրավի առարկայի վերաբերյալ, որի վերաբերյալ կարծում ենք, որ Ծրագրի ներքո տրամադրվող վարկերի ապահովման միջոցների, մասնավորապես՝ գրավի առարկայի հետ կապված, ֆինանսական կազմակերպությունները ինքնուրույն պետք է որոշեն իրենց ռիսկերի կառավարման սխեման:
	1. Վարկառուին տրամադրված վարկի տոկոսադրույքը սուբսիդա-վորվելու է ԳՖԿ-ի կողմից՝ ԳՖԿ-ի և ՖԿ-ի միջև կնքվող երկկողմ պայմանագրի հիման վրա վարկի տրամադրելու պահից 3 ամիս հետո, այնուհետև յուրաքանչյուր ամիս:

2. Ընդունվել է:

3. Ընդունվել է 

4. Ծրագրի ներքո տրամադրվող վարկերի ապահովման միջոցների, այդ թվում՝ գրավի առարկայի հետ կապված ռիսկերի կառավարման սխեման ֆինանսական կազմակերպությունները որոշելու են ինքնուրույն:
	2. Ծրագրի իրականաց-ման համար վարկերի տոկոսադրույքների մասնա-կի սուբսիդավորման գու-մարի տարեկան չափում և աղյուսակով ներկայացված դրա գումարի հաշվարկում կատարվել են համապա-տասխան ճշգրտումներ:

3. Նախագծի 24-րդ կետի 4-րդ ենթակետում կատար-վել են համապատասխան փոփոխություններ:


	6. ՀՀ ԿԱ «Գյուղական տարածքների տնտեսական զարգացման ԾԻԳ» ՊՀ-ի գյուղական ֆինանսավորման կառույցի տնօրեն, 

22.05.2017թ. 

N ԳՔԿ-194


	Առաջարկություններ և դիտողություններ չկան:
	
	


